
ONOR. IMHALLEF
LAWRENCE QUINTANO

Seduta ta' -4 ta' Frar, 2011

Numru 9/2010

Ir-Repubblika ta’ Malta
Vs
Anna Spiteri

[I-Qorti,

Rat [-Att tal-Akkuza numru 9 tas-sena 2010 kontra I-
akkuzata Anna Spiteri, li bih hija giet akkuzata talli:

1. Wara li I-Avukat Generali ppremetta fl-Ewwel Kap illi fis-
sbatax (17) ta’ Settembru tas-sena elfejn u tmienja (2008)
u fil-gimghat ta’ qabel, I-akkuzata Anna Spiteri iddecidiet li
tibda tmexxi u tittraffika fid-droga Herojina fil-Gzejjer
Maltin. Anna Spiteri, flimkien ma’ persuni ohra, fosthom
certa Nagi Al Maraash, ftehmu fuq il-mod kif kellha tigi
ezegwita din l-attivita® kriminali. Dan il-pjan kien jinkludi filli
Anna Spiteri flimkien ma’ Nagi Al Maraash kellhom imorru
lejn it-Tunezija sabiex jakkwistaw id-droga Herojina u
minn hemmhekk Anna Spiteri tirritorna lura Malta bid-
droga Herojina. Mal-wasla taghha fMalta, hi kellha tiltaga’

ma’ Mohamed Ahmed Margash, li ji§i hu Nagi Al Maraash,
u ma Isaam Abdulmawla M. Zbeda.

llli b’ghemilha I-imsemmija Anna Spiteri saret hatja talli
assoc¢jat ruhha ma’ persuni ohra fMalta u ma’ persuni
ohra barra minn Malta sabiex timporta, tbiegh jew
tittraffika medicina u droga ohra fMalta bi ksur tad-
disposizzjonijiet tal-Ordinanza dwar il-Medicini Perikoluzi,
jew tippromwovi, tikkonstitwixxi, torganizza jew tiffinanzja
din [-assocjazzjoni.

Ghaldagstant |-Avukat Generali fl-isem fug imsemmi,
akkuza lill-imsemmija Anna Spiteri hatja talli assocjat
ruhha ma’ persuni ohra fMalta u ma’ persuni ohra barra
minn Malta sabiex timporta, tbiegh jew tittraffika medicina
u droga ohra fMalta bi ksur tad-disposizzjonijiet tal-
Ordinanza dwar il-Medi¢ini Perikoluzi, jew tippromwovi,
tikkonstitwixxi, torganizza jew tiffinanzja din |-
assocjazzjoni;

Talab [|i jinghamel skond il-ligi kontra I-imsemmija
akkuzata u illi tigi kkundannata ghal piena ta’ prigunerija
ghal ghomorha u multa ta’ mhux ingas minn elfejn tlett
mija u tletin Euro (€2330) izda mhux izjed minn mija u
sittax il-elf u hames mitt Euro (€116,500) u |-konfiska favur
iI-Gvern ta’ kull flejjes jew propjeta’ mobbli u immobbli
ohra tal-persuna hekk misjuba hatja skond dak li hemm u
jintgal fl-artikoli 9, 10(1), 12, 14, 15(A), 20, 22(1)(a)(f)(1A)
(1B)(2)(a)(i)(3A)(a)(b)(c)(d) u 26 ta’ I-Ordinanza dwar il-
Medicini Perikoluzi (Kap. 101 tal-Ligijiet ta’ Malta) u r-
regola 9 tar-Regoli ta’ 1-1939 ghall-Kontroll Intern fuq id-
Drogi Perikoluzi u fl-artikoli 23 u 533 tal-Kodic¢i Kriminali
(Kap. 9 tal-Ligijiet ta’ Malta) jew ghal kull piena ohra li
tista’ skond il-ligi tinghata ghall-htija ta’ [-imsemmi
akkuzata.

2. Wara li I-Avukat Generali ppremetta fit-Tieni Kap illi fl-
istess zmien u ¢irkostanzi indikati fl-Ewwel Kap ta’ Akkuza
u cioe  fis-sbatax (17) ta’ Settembru tas-sena elfejn u
tmienja (2008) u fil-gimghat ta’ qabel, Anna Spiteri

volontarjament u xjentement ghamlet vjagg minn Tunez
lejn Malta permezz tat-titjira bin—numru UG 1300, fejn tul
il-vjagg kollu kellha |-pussess xjenti ta’ bagalja kontenenti
s-sustanza li nstabet u li sussegwentement irrizultat Ii hi d-
droga Herojina, li tirraprezenta medic¢ina perikoluza u
sustanza illegali skond il-ligijiet ta’ Malta, liema droga
Anna Spiteri filfatt importat fMalta illegalment. Dan il-
vjagg sar bil-kunsens tal-akkuzata stess, tant li hi telget
minn Malta ggorr maghha basket tal-plastik kontenenti ftit
oggetti ta’ hwejjeg personali u rritornat lura bl-imsemmija
bagalja.

Effettivament li kieku [-uffi¢jali tad-dwana ma ndunawx
bis-sustanza suspetuza, din il-bagalja kienet ser tghaddi
fidejn terzi persuni gewwa Malta, u li bi ftehim mal-
akkuzata dawn facilment setghu jittraffikawha ghal
skopijiet ta’ lukru.

llli ma kien hemm I-ebda licenzja jew awtorizazzjoni
mahruga taht |-Ordinanza dwar Medic¢ini Perikoluzi i
tawtorizza l-importazzjoni tad-droga perikoluza msemmija.

lli b’ghemilha I-imsemmija Anna Spiteri saret hatja talli
importat, gieghlet li tigi mportata jew ghamlet xi haga
sabiex tista’ tigi importata medicina perikoluza (Herojina)
fMalta bi ksur tad-disposizzjonijiet tal-Ordinanza dwar il-
Medicini Perikoluzi (Kap 101) u dan meta ma kellhiex
licenzja jew awtorizazzjoni mahruga taht Il-imsemmija
Ordinanza li tawtorizza |-importazzjoni ta’ dak |-oggett.

Ghaldagstant |-Avukat Generali, fl-isem fugq imsemmi,
akkuza lill-imsemmija Anna Spiteri hatja talli importat,
gieghlet i tigi mportata jew ghamlet xi haga sabiex tista’
tigi importata medic¢ina perikoluza (Herojina) fMalta bi
ksur tad-disposizzjonijiet tal-Ordinanza dwar il-Medicini
Perikoluzi (Kap 101) u dan meta’ ma kellhiex licenzja jew
awtorizazzjoni mahruga taht |-imsemmija Ordinanza i
tawtorizza |-importazzjoni ta’ dak |-oggett;

Talab li jinghamel skond il-ligi kontra I-imsemmija
akkuzata u illi hija tigi kkundannata ghall-piena ta’ ghomor
iI-habs u multa ta’ mhux ingas minn elfejn tlett mija u tletin

Euro (€2330) izda mhux izjed minn mija u sittax il-elf u
hames mitt Euro (€116,500) u |-konfiska favur il-gvern ta’
kull flejjes jew propjeta’ mobbli u immobbli ohra tal-
persuna hekk misjuba hatja skond dak li hemm u jintqal fl-
artikoli 10(1), 12, 14, 15(A),
22(1)(a)(2)(a)(i)(3A)(a)(b)(c)(d) u 26 ta’ I-Ordinanza dwar
iI-Medicini Perikoluzi (Kap.101) u r-regola 9 tar-Regoli ta’
I-1939 ghall-Kontroll Intern fuq id-Drogi Perikoluzi u fl-
artikoli 23 u 533 tal-Kodic¢i Kriminali (Kap. 9) jew ghal kull
piena ohra li tista’ skond il-ligi tinghata ghall-htija ta’ I-
imsemmija akkuzata.

3. Wara li I-Avukat Generali ppremetta fit-Tielet Kap illi fl-
istess zmien u ¢irkostanzi indikati fl-Ewwel Kap ta’ Akkuza
u cioe’ fis-sbatax (17) ta’ Settembru tas-sena elfejn u
tmienja (2008) u fil-gimghat ta’ qabel, Anna Spiteri kienet
fil-pussess illegali tad-droga Herojina meta filfatt ingabdet
bl-istess droga fl-ajruport ta’ Malta.

llli minn dawn i¢-cCirkostanzi jidher ampjament c¢ar illi din
Is-sustanza perikoluza ma’ kinitx intiza ghall-uzu personali
taghha, izda kif spjegat fil-kapi precedenti, kienet intiza
sabiex tigi ttraffikata. In oltre l-ammont tad-droga i
instabet kien wiehed konsiderevoli u ¢ioe’ fllammont ta’
tlett elef, erbgha mija, erbgha u erbghin punt disa’ grammi
(3,444.9 gr.), b’purita’ ta’ ¢irka 32% u li ghandha valur ta’
¢irka mija, tmienja u hamsin elf, erba’ mija u hamsa u
sittin Ewro u erbghin Ewro-centezmu (€ 158,465.40) i
certament ma’ tindikax skop ta’ uzu personali.

llli d-droga Herojina hija msemmija fit-Tagsima 1 ta’ I-
Ewwel Skeda li tinsab ma’ I-Ordinanza dwar iil-Medicini
Perikoluzi (Kap. 101).

llli b’ghemilha I-imsemmija Anna Spiteri saret hatja talli
kellha fil-pussess taghha d-droga Herojina meta ma kenitx
fil-pussess ta’ awtorizzazzjoni ghall-importazzjoni jew
ghall-esportazzjoni mahrug mit-Tabib Princ¢ipali tal-Gvern
skond id-disposizzjonijiet tat-Tagsima VI ta’ I-Ordinanza
dwar il-Medi¢ini Perikoluzi, u meta’ ma’ kenitx bil-licenza
jew xort’ ohra awtorizzata li timmanifattura jew tforni d-

droga msemmija, u ma kenitx b’xi mod iehor bil-licenza
moghtija mill-Ministru responsabbli ghad-dipartiment tas-
Sahha u ma’ kenitx awtorizzata bir-Regoli ta’ I-1939 ghall-
Kontroll Intern fuq id-Drogi Perikoluzi jew b’xi awtorita®
moghtija mill-Ministru responsabbli ghad-Dipartiment tas-
Sanha li jkollha dik id-droga ma gietx fornita lilha ghall-uzu
taghha skond ri¢etta kif provdut fir-Regoli msemmija, u
b’dan li r-reat sar tant tali cirkostanzi li juru li dak il-
pussess ma’ kienx ghall-uzu esklussiv taghha.

Ghaldagstant I-Avukat Generali, fl-isem fugq imsemmi,
akkuza lill-imsemmija Anna Spiteri hatja talli, b’diversi atti
maghmulin  fi zminijiet differenti, i jiksru I-istess
disposizzjoni tal-ligi, u li gew maghmula b’rizoluzzjoni
wahda, kellha fil-pussess taghha d-droga Herojina meta
ma’ kenitx fil-pussess ta’ awtorizzazzjoni ghall-
importazzjoni jew ghall-esportazzjoni mahrug mit-Tabib
Principali tal-Gvern skond id-disposizzjonijiet tat-Tagsima
VI ta’ I-Ordinanza dwar il-Medic¢ini Perikoluzi, u meta ma
kenitx bil-licenzja jew xort’ ohra awtorizzata i
timmanifattura jew tforni id-droga msemmija, u ma kienx
b’xi mod iehor bil-licenzja mogthija mill-Ministru
responsabbli ghad-dipartiment tas-Sahha u ma kenitx
awtorizzata bir-Regoli ta’ 1-1939 ghall-Kontroll Intern fuq
id-Drogi Perikoluzi jew b’xi awtorita® moghtija mill-Ministru
responsabbli ghad-Dipartiment tas-Sahha li jkollha dik id-
droga ma gietx fornita lilha ghall-uzu taghha skond ri¢etta
kif provduta fir-Regoli msemmija, u b’dan li r-reat sar taht
tali ¢irkostanzi li juru li dak il-pussess ma’ kienx ghall-uzu
esklussiv taghha;

Talab li jinghamel skond il-ligi kontra I-imsemmija
akkuzata u illi hija tigi kkundannata ghall-piena ta’ ghomor
iI-habs u multa ta’ mhux inqas minn elfejn tlett mija u tletin
Euro (€2330) izda mhux izjed minn mija u sittax il-elf u
hames mitt Euro (€116,500) u I-konfiska favur il-Gvern ta’
kull flejjes jew propjeta’ mobbli u immobbli ohra tal-
persuna hekk misjuba hatja skond dak li hemm u jintqal fl-
artikoli 9, 10(2), 12, 14, 15(A),
22(1)(@)(2)(a)(i)(3A)(a)(b)(c)(d) u 26 ta’ I-Ordinanza dwar
iI-Medicini Perikoluzi (Kap. 101) u r-regola 9 tar-Regoli ta’
I-1939 ghall-Kontroll Intern fuq id-Drogi Perikoluzi u fl-

artikoli 23 u 533 tal-Kodic¢i Kriminali (Kap. 9) jew ghal kull
piena ohra li tista’ skond il-ligi tinghata ghall-htija ta’ I-
imsemmija akkuzata.

Rat I-atti kollha processwali, inkluzi I-atti tal-kumpilazzjoni.

Rat il-verdett tal-gurati tat-3 ta’ Frar 2011 li bih, b’ (7) voti
favur u b’ (2) voti kontra, sabu lill-akkuzata hatja skond I-
ewwel Kap tal-Att tal-Akkuza, u b’ (7) voti favur u bi (2)
voti kontra sabu lill-akkuzata hatja skond t-Tieni Kap u b’
(7) voti favur u b’ (2) voti kontra sabu lill-akkuzata hatja
skond it-Tielet Kap ta’ I-Att ta’ I-Akkuza

Tiddikjara ghalhekk lil Anna Spiteri, hatja :-

1. talli, fis-17 ta’ Settembru, 2008, u fil-gimghat ta’ gabel
assoc¢jat ruhha ma’ persuni ohra fMalta u ma’ persuni
ohra barra minn Malta sabiex timporta, tbiegh jew
tittraffika medicina u droga ohra fMalta bi ksur tad-
disposizzjonijiet tal-Ordinanza dwar il-Medicini Perikoluzi,
jew tippromwovi, tikkostitwixxi, torganizza jew tiffinanzja
din I-asso¢azzjoni; w dana fir-rigward tal-Ewwel Kap tal-
Att tal-Akkuza.

2. talli fis-17 ta’ Settembru, 2008, u fil-gimghat ta’ qabel,
importat, gieghlet li tigi importata jew ghamlet xi haga
sabiex tista’ tigi importata medic¢ina perikoluza (Herojina)
fMalta bi ksur tad-disposizzjonijiet tal-Ordinanza dwar il-
Medicini Perikoluzi (Kap 101) u dan meta’ ma kellhiex
licenzja jew awtorizzazzjoni mahruga taht |-imsemmija
Ordinanza li tawtorizza l-importazzjoni ta’ dak I-oggett; w
dana skond it-Tieni Kap tal-Att tal-Akkuza.

3. talli, fis-17 ta’ Settembru, 2008, u fil-gimghat ta’ qabel,
b’diversi atti maghmulin fi zminijiet differenti, li jiksru |-
istess disposizzjoni tal-ligi, u Ili gew maghmula
b’rizoluzzjoni wahda, kellha fil-pussess taghha d-droga
Herojina meta ma’ kenitx fil-pussess ta’ awtorizzazzjoni
ghall-importazzjoni jew ghall-esportazzjoni mahrug mit-
Tabib Principali tal-Gvern skond id-disposizzjonijiet tat-
Tagsima VI ta’ I-Ordinanza dwar il-Medic¢ini Perikoluzi, u
meta ma kenitx bil-licenzja jew xort’ ohra awtorizzata li

timmanifattura jew tforni d-droga msemmija, u ma kienx
b’xi mod iehor Dbil-licenzja moghtija mill-Ministru
responsabbli ghad-dipartiment tas-Sahha u ma kenitx
awtorizzata bir-Regoli ta’ 1-1939 ghall-Kontroll Intern fuq
id-Drogi Perikoluzi jew b’xi awtorita® moghtija mill-Ministru
responsabbli ghad-Dipartiment tas-Sahha li jkollha dik id-
droga ma gietx fornita lilha ghall-uzu taghha skond ri¢etta
kif provduta fir-Regoli msemmija, u b’dan Ii r-reat sar taht
tali ¢irkostanzi li juru li dak il-pussess ma’ kienx ghall-uzu
esklussiv taghha; u dana skond it-Tielet Kap tal-Att tal-
Akkuza.

Rat il-fedina penali aggornata tal-hati esebita mill-
prosekuzzjoni fuq ordni tal-Qorti u ezaminata mid-difiza.

Semghet ix-xhieda tas-Supretendent Stephen Gatt.
Rat il-verbal ta’ llum stess fejn:

(i) Dr Mifsud ghall-hatja talab li Dr mark Xuereb, il-
psikjatra kuranti tal-hatja jixhed ghar-rigward tal-piena
sabiex jaghti aktar informazzjoni dwar il-kura medika
tghaha u l-istat mentali anke fiz-zmien meta kien hemm
dan l-in¢ident, u b’hekk peress li gie informat illi huwa
impossibbli ghal Dr Xuereb biex jattendi |-Qorti u jkollu I-
file relattiv. Ghalhekk talab differiment sabiex jixhed
limitatament Dr Xuereb.

(if) Il-Prosekuzzjoni oggezzjonat ghal tali talba a bazi tal-
fatt illi I-kundizzjonijet medici tal-hatja ma gew sollevati fl-
ebda stadju ta’ dan il-guri kif ukoll illi ¢-Certifikat
ipprezentat mid-diDifiza fil-mor tal-guri jattesta illi I-hatja
ged tigi ttrattata ghal kundizzjoni medika bil-kura idonea.
Ghaldagstant il-Prosekuzzjoni ma Kkinitx ged tra valur
mizjud tax-xiehda illi jista’ jaghti I-Psikjatra ghar-rigward
tal-kundizzjoni mentali fiz-zmien ta’ meta twettaq ir-ret kif
ukoll ghall-karattru tal-istess hatja.

(iii) 1-Qorti tat dan id-digriet. Hija kienet semghet il-verdett
filghaxija fit-tara fil-jum tat-3 ta’ Frar 2011 u ddiferiet il-
kawza ghal-lum fl-10.00 am sabiex jitla’ Dr Xuereb . Qed
tara li huwa impossibbli li Dr Xuereb jaghti d-depozizzjoni

tieghu llum u |-Qorti ma tridx tiddilunga I-proc¢ess aktar
milli jmissu. Ghalhekk ser tiehu in konsiderazzjoni ¢-
certifikat li kien ipprezentat mid-difiza stess fil-mori tal-
kawza. Qed tqis li I-hatja ghandha kundizzjoni medika
delikata u li ged tiehu kura ghaliha kif ukoll li d-difiza
ssottomettiet illi I-IQ tal-hatja mhux xi wieehd gholi. II-
Qorti ghalhekk ser tibga’ miexja bil-proceduri waqt li ged
tiehu dan kollu in konsiderazzjoni fl-ghoti tal-piena.

Sottomissjonijiet mid-difiza.

Qieset is-sottomissjonijiet tal-abbli difensur Dr. Malcolm
Mifsud, li jinsabu kollha registrati w senjatament (imma
mhux biss) is-segwenti:-

(@) Li I-gurati unanimament talbu ghall-klemenza fis-
sentenza tal-Qorti;

(b) Li I-hatja ghandha fedina penali netta;

(€) Li I-verdett tas-sinjuri gurati ma kienx wiehed unanimu
izda kienet ta’ 7 — 2;

(d) Li I-gurati damu disa’ sighat jiddeliberaw liema hin
jindika li I-kaz holoq xi problemi;

(e) Li I-hatja m’ghandhiex thallas ta’ esperti li tqabbdu
matul il-pro¢eduri izda li dawn ma ddeponewx.

() Li l-piena m’ghandhiex sempliciment tintrabat mal-
ammont tad-droga. Barra minn, fejn jirrigwarda |-
conspiracy, il-hatja ma kenitx il-general fil-gerarkija jew il-
Kaptan jekk wiehed jaghti kont tal-livell tal-intelligenza
taghha.

(g) Li l-artikolu 29 tal-Kap 101 ghandu jigi applikat. Huwa
veru li mhemmx dikjarazzjoni dwar dan mill-Prosekuzzjoni
izda waqt il-guri — wara li saru mistogsijiet specifici —
jirrizulta li ghenet lill-Pulizija ghaliex inqabdu zewg persuni
ohrajn.  Hija kienet ghamlet stqarrija guramentat u
eventwalment inbdew proc¢eduri kontra persuni ohrajn.
Ghalhekk ghandha tibbenefika minn dan l-artikolu b’zewg
gradi.

(h) Meta rrispondiet  ghas-sottomissjonijiet  tal-
Prosekuzzjoni, id-difiza qalet li |I-hatja kienet semmiet i

Nagi kien taha I-baskett. |Illi jekk |-artikolu 29 tal-Kap 101
ser nuzawh b’mod daqgshekk ristrett, allura persuni ohrajn
mhux ser ikun lesti li jghinu lill-Prosekuzzjoni jekk m’huma

ser jibbeneifikaw xejn. Il-messagg ser ikun ‘tghinx lill-
Pulizija’.
(1) Dwar it-talba ghall-klemenza |d-difza ghamlelt

enfasi |i t-talba kienet wahda unanima.

Sottomissjonijiet mill-Prosekuzzjoni

Qieset is-sottomissjonijiet tal-abbli prosekutur Dr. Leonard
Caruana:

() L-ewwelnett il-Prosekuzzjoni grat l|-artikolu 29 tal-Kap
101 fejn hemm espressament miktub li t-tnaqqis fil-piena
jsir meta I-hati jkun ghen ‘lill-puliizja biex tagbad lill-
persuna jew lill-persuni li jkunu ipprovdewlha I-medicini.’
[I-Prosekutur issottoemtta li m’hemmx indikat min l-isem
ta’ min issupplixxa lill-hatja bid-droga. Barra minn hekk il-
hatja inqabdet red-handed. Oltre dan, kulma ghamlet kien
li ippruvat tehles mill-iffukar fugha billi tghid ‘Dawn it-tnejn
gew ghalija’® L-ismijiet tan-nies ma rabtithomx mal-
conspiracy. Huwa ra perikolu fl-uzu tal-artikolu 29 ghaliex
jista’ jkun persuni li jfajru l-ismijiet bl-addoc¢.

(i) L-ammont involut kien wiehed konsiderevoli.
(i) Li dan l-ammont kien intiz ghas-suq Malti.

(iv) llli d-dewmien tal-gurati fid-deliberazzjoni ma jfisser
xejn.

(v) llli I-vot ta’ 7 -2 huwa wiehed gawwi.
(vi) Li dwar il-klemenza, l-artikolu 484 tal-Kap 9 juza I-

kelma ‘tista’ u mhux ‘ghandha’ u ghalhekk dil-kwistoni hija
f'idejn il-Qorti.

(vii) Ma kienx hemm ammissjoni bikrija

(viii) Li I-piena ghandha timxi mal-policies stabbiliti dwar il-
piena linghatat f'¢irkostanzi simili.

Ikkonsidrat

[I-Qorti I-ewwelnett ged tqis is-sottomissjoni tad-difiza
dwar l-ispejjez tal-esperti. Huwa minnu li seta’ kien hemm
esperti li xehdu matul il-kumpilazzjoni u li ma ttellghux
jixhdu matul il-guri ghax il-Prosekuzzjoni hasset li ma
kinux ser isahhu I|-kaz taghha izda l-artikolu 533 tal-Kap 9
ma jaghmel ebda eccezzjoni ghal sitwazzjonijiet bhal
dawn. Ghalhekk il-Qorti mhix tilga’ din is-sottomissjoni.

It-tieni sottomissjoni tad-difiza kienet dwar I-applikabilita’
tal-artikolu 29 tal- Kap 101 tal-Ligijiet ta’ Malta. Fil-kaz ‘Ir-
Repubblika ta’ Malta vs Mohamed Mohamed Abusetta
(Qorti tal-Appell Kriminali Superjuri) 4 ta’ Dicembru 2003,
iI-Qorti qalet hekk:

‘Kif jidher ¢ar mill-artikolu 29 Ccitat, it-tnaqqis fil-piena jsir
meta |-ahti jkun ghen lill-Pulizija biex tagbad lill-persuna
jew lill-persuni li jkunu pprovdewla I-medicini.” Volume
LXXXVII 20023 Part IV pagina 151).

Fil-kaz odjern id-difiza rreferiet ghaz-zewg persuni li kienu
ged jistennew barra fl-ajruport u li nstabu mill-uffi¢jali tad-
dwana wara li kienet tat xi dettalji fizici I-hatja innifisha.
B’danakollu dawn ma kinux in-nies li tawha d-droga izda
dawk li kienu ser jiehdu I-bagalja minn ghandha.
Ghalhekk ma jagghux tant din il-parti tal-artikolu 29 tal-
Kap 101.

Min-naha |-ohra fl-istqarrija guramentata nsibu dan il-
kliem:

‘M. Meta giet f'idejk il-bagalja?

T. Meta wasalna l-airport (tat-Tunezija). L-ewwel kien ged
inmexxiha huwa (jigifier Nagi) imbaghad jiena ghaddejtha
mill-X-ray.’

Lejn I|-ahhar tal-istess stqarrija guramentata, il-hatja
intweriet xi ritratti u meta rat id-dokument SG 3 galet hekk:

‘L-ewwelnett nghid li dak muri fuq ir-ritratt SG3 nafu. Dan
huwa fil-fatt Nagi u huwa I-istess persuna li jiena semmejt
fl-istqarrija guramentata.’

[I-Qorti tifthem i l-artikolu 29 tal-Kap 101 ghandu jintuza
bil-ghagal u meta tassew iwassal biex tingabad il-persuna
li tkun ipprovdiet id-droga. Il-Qorti tara wkoll il-perikolu li
semmiet il-Prosekuzzjoni bl-abbuz li jista’ jsir. Min-naha I-
ohra dan l-artikolu ghen biex hafna persuni li kienu ged
ixerrdu d-droga ngabdu u ttiehdu proc¢eduri. Biss din il-
Qorti m’ghandhiex stqarija ¢ar u tond da parti tal-
prosekuzzjoni dwar l-applikabilita’ ta’ dan I-artikolu. Hija I-
Prosekuzzjoni li ghandha I|-kwadru kollu. [I-Qorti, fl-
assenza ta’ tali stqarrija, ghandha biss dak li jirrizulta mill-
atti. Ghalhekk ma tistax tapplika I-artikolu 29 tal-Kap 101.

Dwar il-kwistjoni tal-1Q, ftit hemm xi tghid. La I-persuna taf
tfendi ghal rasha u la ligi ma tipprovdi xejn dwar din it-tip
ta’ difiza I-Qorti ftit tista’ taghmel izda dka il-fti ser taghmlu
wkaoll.

L-istess principju japplika ghal dik li hija d-depression. II-
Qorti trid timxi mal-Ligi kemm fl-analizi tal-provi u tad-
dispozizzjonijiet tal-Ligi kif ukoll ma’ dak li wiehed jista’
jissottometti bhala difiza.

[I-Qorti langas ma jidhrilha li ghandha tikkonsidra li I-§urati
hadu z-zmien taghhom biex jaslu ghall-verdett jew x’kien
il-grad tal-involviment tal-akkuzata.

Hija u tqis il-piena, il-Qorti geghda I-ewwelnett tikkonsidra
min-naha |-wahda li I-hatja ghandha fedina penali nadifa,
it-talba ghall-klemenza li kienet unanima , il-verdett ta’ 7 —
2 li la huwa I-minimu u langas il-massimu, l-istat ta’ sahha
tal-hatja ghalkemm dan b’mod limitat u arginat;

Pagna 11 minn 13
Qrati tal-Gustizzja



Kopja Informali ta' Sentenza

min-naha |-ohra I-Qorti gieset: l-ammont involut u |-hsara
li seta’ jaghmel fost il-popolazzjoni Maltija u gabblet ukoll
ma’ piena li nghatat fkazi li joqorbu lejn il-kaz odjern.

Qieset ukoll illi r-reati dedotti fl-Ewwel u fit-Tieni Kapi tal-
Att tal-Akkuza servew bhala mezz ghall-fini biex seta’ jigi
kommess ir-reat dedott taht it-Tielet Kap tal-Att tal-Akkuza
w ghalhekk, ghall-fini tal-konkors tal-pieni, ghandha
tapplika r-regola li hemm fl-artikolu 17(h) tal-Kap. 9 tal-
Ligijiet ta’ Malta; (Ara “Ir-Repubblika ta’ Malta vs
Mansour Muftah Nagem” [31.10.2002], “Ir-Repubblika
ta’ Malta vs Hasan Omar Ibrahim Farag” [15.05.2003]
u “Ir-Repubblika ta’ Malta vs Norman Bezzina
[09.10.2010].

Ghaldagstant, wara | gieset dan kollu, I-Qorti, wara li rat |-
artikoli 9, 10(2), 12,
14,15(A),20,22(1)(a)(f)(1A)(1B)(2)(a) ()(i)(3A) (&) (b)(c)(d),
u 26 ta’ I-Ordinanza dwar il-Medicini Perikoluzi u r-regola
9 tar-Regolamenti ta’ [-1939 ghall-Kontroll Intern fuq id-
Drogi Perikoluzi u fl-artikoli 23, u 533 tal-Kodici Kriminali
tikkundanna lill-hatja Anna Spiteri ghall-piena ta’ sbatax-il
sena prigunerija, b’dana li minn dan il-perjodu jrid jingata’
kull Zmien li hi ghamlet taht arrest preventiv BISS in
konnessjoni ma’ dawn ir-reati kif ukoll tikkundannaha
thallas multa ta’ €37,000 liema multa ghandha tithallas fi
zmien hmistax-il jum mil-lum u li jekk tongos li tithallas din
il-multa fiz-zmien preskritt din ghandha tinbidel sena
prigunerija u li thallas ukoll is-somma ta’ elf, hames mija
w tnejn u hamsin Euro u tnax il-centezmu (€1552.12)
import ta’ I-ispejjez peritali, a tenur tal-artikolu 533 tal-Kap.
9 tal-Ligijiet ta’ Malta.

Tordna li jekk l-ispejjez tal-perizji ma jithallsux fi zmien
hmistax il-jum mil-lum, jigu konvertiti f terminu ta’
prigunerija skond il-ligi.

Tordna wkoll il-konfiska favur il-Gvern ta’ Malta tal-oggetti
kollha li dwarhom sar ir-reat u I-konfiska favur il-Gvern ta’

Malta ta’ kull flejjes jew proprjeta’ mobbli w immobbli ohra
tal-hatja;

Finalment, sakemm |-Avukat Generali ma jindikax b’nota
- li ghandha tigi prezentata fi zmien hmistax il-jum mil-lum
- li d-droga esebita hija mehtiega in konnessjoni ma xi
pro¢eduri kriminali kontra terzi persuni, tordna li d-droga
kollha esebita w I-affarijiet li ghandhom x’jagsmu maghha
jigu distrutti a kura tal-analista Godwin Sammut u taht is-
sorveljanza diretta tad-Deputat Registratur ta’ din il-Qorti,
li ghandu jaghmel verbal ta’ tali distruzzjoni w jgibu a
konjizzjoni ta’ din il-Qorti b’nota appozita li kopja taghha
tigi notifikata lill-Avukat Generali w lill-hati.

< Sentenza Finali >

